
ᑐᓐᓂᖁᑕᐅᔪᑦ ᓄᓇᕘᒥ ᐆᒪᔪᓕᕆᔨᖅᔪᐊᒃᑯᑦ ᑲᑎᒻᒪᔨᖏᓐᓄᑦ 

ᐱᔾᔪᑎᒋᓪᓗᒍ 
 

        

ᖃᐅᔨᒪᑎᑦᑎᔾᔪᑎ: X             ᐃᓱᒪᓕᐊᒃᓴᖅ:   

 

ᐱᔾᔪᑎᖓ: ᐆᒪᔪᖕᓂᑦ ᑭᓪᓕᓯᓂᐊᖅᑏᑦ ᖃᐅᔨᓴᖕᓂᒋᑕ ᖃᓄᐃᓕᖓᑎᒃᓯᓂᒃ 

ᐊᒃᖤᓂᒃ  
  

 

ᖃᓄᐃᓕᖓᓚᐅᕈᓯᖓᑦ: ᐊᒃᖤᐃᑦ  ᖃᐅᔨᓴᖅᑕᐅᓚᐅᖅᑐᑦ ᐆᒪᔪᖕᓂᒃ  

ᑭᓪᓕᓂᓯᐊᖅᑎᖏᓐᓄᑦ ᑲᓇᑕᒥ ᒪᐃᖑᑎᓪᓗᒍ 2012ᒥ.  ᑖᒃᑯᐊ ᑲᑎᒻᒪᔨᕋᓛᑦ 

ᐊᑐᓕᖁᔨᓕᓚᐅᖅᑐᑦ ᑖᑦᓱᒥᖓ ᐃᓕᔭᐅᖁᔭᐅᓪᓗᓂ ᐃᓱᒫᓗᓐᓇᖅᓯᔪᒧᑦ 

ᐱᔾᔪᑎᒋᓪᓗᒍ ᐆᒪᔫᕕᒋᕙᒃᑕᖏᑦ ᐃᓂᖏᑦ ᐊᒃᕙᓪᓗᐊᖓᓂᒃ 

ᒥᑭᓂᖅᓴᐅᓕᖕᓂᖓᓄᑦ 1800ᖏᓐᓂᒃ.  ᐃᓂᒋᓗᐊᖑᐊᖃᑦᑕᖅᑕᖏᑦ 

ᐃᓚᒌᓐᓃᖓᖅᑐᑦ ᑲᓇᑕᒥ ᒥᐊᓕᒐᖕᓂᓗ ᑕᐃᑲᓂ 

ᐅᐊᓐᓇᖓᓃᓗᐊᖕᓂᖅᓴᐅᔪᑦ ᑲᓇᑕᒥ.  ᐃᓚᒌᓐᓃᖓᖅᑐᑦ ᑕᑯᑦᓴᐅᔪᒥᒃ 

ᒫᓐᓇᐅᔪᖅ ᐊᑉᐸᓯᓗᐊᖏᑦᑐᖅ ᑭᓯᐊᓂ ᐆᒪᔫᕕᒋᕙᒃᑕᖏᑦ ᓄᓇᒋᕙᒃᑕᖏᑦ 

ᐅᐊᓐᓇᒦᓐᓂᖅᓴᐅᓕᖅᑐᑦ ᐊᒻᒪᓗ ᐃᓚᒌᓐᓃᖓᖅᑐᑦ ᓂᒋᐊᓂᒥᐅᑕᐃᑦ 

ᒥᑭᓪᓕᕙᓪᓕᐊᔪᑦ.   ᐊᒃᖤᐃᑦ ᕿᑐᖓᖅᑖᖃᑦᑕᖕᓂᖏᑦ ᐊᒃᐸᓯᖕᒪᑕ ᐊᒻᒪᓗ 

ᐊᒃᓱᕈᓐᓇᖅᐸᓪᓕᐊᔪᑦ ᐱᕙᓪᓕᐊᖕᒪᑕ ᐃᓚᖏᓐᓂᒃ ᐆᒪᔫᕕᒋᔭᖏᓐᓂᒃ 

(ᐆᒃᑑᑎᒋᓗᒍ ᐅᔭᕋᖅᑕᒋᐊᕐᕕᐅᔪᐃᑦ). ᑖᓐᓇ ᐆᒪᔪᖅ 

ᐃᓱᒫᓗᓐᓇᖕᓂᖅᓴᐅᒐᔭᖕᒪᑦ ᑕᒪᒃᑯᐊ ᐊᒃᓱᕈᓐᓇᖅᑐᐃᑦ ᑲᒪᒋᔭᐅᖏᐸᑕ.  

 

 

ᐆᒪᔪᖅ ᓴᐳᔾᔭᐅᒋᐊᖃᖕᓂᕆᔭᖓ  ᐊᐅᓚᑕᐅᓗᓂ ᑭᓯᐊᓂ 

ᐊᐅᓚᑦᓯᓂᖕᒨᖓᔪᓂᒃ ᐊᑐᕐᓗᑎᒃ ᐃᓱᒫᓘᑎᒋᔭᐅᔪᓂᒃ  

ᐊᒃᑐᖅᑕᐅᑐᐃᓐᓇᒋᐊᖃᖕᓂᖏᓐᓄᑦ  ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ 

ᓱᕈᓐᓇᖅᑐᓄᑦ. 
 

 

ᐆᒪᔪᐃᑦ ᐃᓄᓴᓪᓕᓗᐊᖁᓇᒋᑦ ᐱᖁᔭᖓᒍᑦ, ᐱᑕᖃᖏᑦᑐᖅ 

ᐱᔭᐅᑕᐃᓕᒪᖁᔭᐅᒐᑎᒃ ᐊᐅᓚᑕᐅᓗᓂᓗ ᓇᔪᒐᖓᑦ ᑕᒪᒃᑯᓄᖓ ᐆᒪᔪᓄᑦ 



ᑎᑎᕋᖅᑕᐅᓯᒪᔪᓄᑦ ᐃᓱᒫᓗᓐᓇᖅᓯᔪᓂᒃ.  ᐱᑕᖃᖅᑐᖅ 

ᐋᕿᒃᓯᒋᐊᖃᖕᓂᐅᔪᒥᒃ ᐊᐅᓚᑦᓯᓂᖕᒥᒃ ᐸᖕᓇᐅᑎᐅᔪᒥᒃ ᐅᑭᐅᑦ ᐱᖓᓱᑦ 

ᐃᓗᐊᓂ ᑎᑎᕋᖅᑕᐅᓯᒪᓕᖅᑎᓪᓗᒍ ᐆᒪᔪᖅ. 

 

ᐆᒪᔫᑉ ᖃᓄᐃᑦᑑᓂᖓ 

 

ᐊᒃᖤᐃᑦ ᐊᑎᖃᖅᑎᑕᐅᒻᒥᔪᑦ ᑲᔪᐃᑦ ᓇᓄᑦ, ᐊᖏᔫᓪᓗᑎᒃ, ᓴᖏᔪᒻᒪᕆᐅᔪᑦ 

ᓇᓂᔭᐅᕙᒃᑐᑦ ᓄᓇᑦᓯᐊᖕᒥ ᓄᓇᕘᒥᓗ.  ᓇᓂᔭᐅᕙᖕᒥᔪᑦ ᔫᑲᓐᒥ, ᕗᕆᑎᔅ 

ᑲᓚᒻᕕᔭᒥ ᐊᒻᒪᓗ ᐊᐅᕘᑕᒥ.  ᓇᓗᓇᐃᖅᑕᐅᔪᓐᓇᖅᑐᑦ ᓇᓄᐃᑦ ᐊᓯᖏᓐᓂᒃ 

ᓴᖑᖓᓂᖓᓄᑦ ᑮᓇᖓᑕ, ᑐᐃᖁᕐᑐᓪᓗᑎᒃ ᐊᒻᒪᓗ ᑯᑭᖁᖅᑐᓪᓗᑎᒃ. 
 

ᐊᒃᖤᐃᑦ ᐅᑭᐅᓕᒫᖅ ᑕᑯᑦᓴᐅᕙᒃᑐᑦ ᐊᒻᒪᓗ ᐊᖏᔪᒥᒃ ᓄᓇᒥᒃ ᐊᑐᖅᐸᒃᑐᑦ.  

ᐃᓂᖃᖅᐸᑦᑐᑦ ᐊᔾᔨᒌᖏᑦᑐᓂᒃ ᓇᔪᒐᐅᔪᓂᒃ ᓄᓇᐅᑉ ᑭᓪᓕᖓᓂᒃ 

ᖁᕙᓯᑦᑐᒧᑦ ᓄᓇᒧᑦ ᑎᑭᓪᓗᒍ.  ᓄᓇᑦᓯᐊᖕᒥ ᓄᓇᕘᒥᓗ,  ᐊᒃᖤᐃᑦ 

ᖃᖃᓕᖕᒦᒐᔪᑦᑐᑦ ᓄᓇᑐᐃᓐᓇᖕᒥᓪᓗ ᓇᔪᒐᐅᔪᓂᒃ.  ᖃᓄᐃᑦᑐᑐᐃᓐᓇᐅᔪᓂᒃ 

ᓂᕆᓲᑦ ᐃᓚᒋᔭᐅᓪᓗᑎᒃ ᐱᕈᖅᑐᐃᑦ ᐆᒪᔪᐃᓪᓗ.  ᓂᕆᓇᓱᒃᐸᖕᒥᔪᑦ 

ᐆᒪᔪᒥᓂᖕᓂᒃ ᕿᒪᑦᑕᐅᓂᑯᒥᓂᐅᔪᓂᒃ ᐊᓯᖏᓐᓄᑦ ᐆᒪᔪᖅᑐᓲᖑᔪᓂᒃ ᐅᒃᕙᓗ 

ᐊᖑᓇᓱᑦᑎᓄᑦ. 
 

ᐅᑭᐅᒃᑯᑦ, ᐊᒃᖤᐃᑦ ᑎᓯᒨᓲᖑᔪᑦ ᐅᑭᐅᓕᒫᖅ ᓯᓂᓐᓂᐊᕐᓗᑎᒃ ᑕᕿᓄᑦ 

ᑎᓴᒪᐅᔪᖏᒐᕐᑐᓄᑦ ᑎᑭᓪᓗᒍ.  ᐊᖕᓇᖏᑦ ᓄᓕᐅᖅᑕᐅᓲᑦ ᐃᖕᓂᓲᖑᔪᑦ 

ᑎᓯᖏᓐᓂᒃ ᐃᒻᒪᖃ ᔭᓐᓄᐊᕆᒥ ᕕᕗᐊᕆᒥᓪᓘᓐᓃᑦ.  ᑎᓯᖏᓐᓂᒃ ᐊᓂᓲᑦ 

ᐅᐱᖔᑦᓵᒃᑯᑦ ᒪᐃ ᐱᒋᐊᖕᓂᖓᓂᒃ. 
 

ᐊᒃᖤᐃᑦ ᑎᑭᐅᑎᓯᒪᖃᑦᑕᖅᐸᓚᐅᖅᑐᑦ ᐱᖓᓐᓈᓂ ᓄᐊᑦ ᐊᒥᐅᕆᑲ ᐊᒻᒪᓗ 

ᓂᒋᐊᑕ ᒥᐊᖅᓯᑯ.  ᓇᔪᖅᑕᖏᓐᓂᒃ ᓅᓪᓚᕆᓕᓚᐅᖅᑐᑦ 

ᑎᑭᑉᐸᓪᓕᐊᓕᖕᓂᖏᓐᓄᑦ ᔪᐊᕋᑉᒦᖔᖅᑐᓂᒃ 1800ᖏᓐᓂᒃ.  ᒫᓐᓇᐅᔪᖅ 

ᖃᓄᐃᓗᐊᖅᑑᔮᖏᑦᑐᑦ ᓇᔪᖅᑕᖏᓐᓂᒃ ᐅᓪᓗᒥᒧᑦ ᑎᑭᓪᓗᒍ ᑭᓯᐊᓂᓕ 

ᓇᔪᒐᖏᑦ ᓂᒋᖅᐸᓯᐊᓂ ᓄᓇ ᓱᕋᑦᑕᐅᕙᓪᓕᐊᑎᓪᓗᒍ ᐊᒻᒪᓗ 

ᐱᕙᓪᓕᐊᓂᑯᖏᓐᓄᑦ ᓴᓇᕙᓪᓕᐊᔪᐃᑦ ᐅᐊᓐᓈᓂ 

ᐊᒃᑕᖕᓇᕈᑕᐅᑐᐃᓐᓇᕆᐊᓖᑦ ᐊᒃᖤᐃᑦ ᓇᔪᒐᕆᔭᖏᑦ ᐅᓪᓗᓂ 

ᖃᐃᕙᓪᓕᐊᔪᓂ.  ᐊᒃᖤᐃᑦ ᐊᒃᑐᖅᑕᐅᓴᕋᐃᑦᑐᑦ ᓇᔪᒐᖏᑦ 

ᐱᔭᐅᕙᓪᓕᐊᑎᓪᓗᒋᑦ ᐊᒻᒪᓗ ᓱᒃᑲᐃᑦᑐᒥᒃ ᐊᒥᓱᖑᒐᓱᐊᓲᖑᓪᓗᑎᒃ 



ᖃᑦᓰᓐᓇᐅᓕᖅᑎᓪᓗᒋᑦ ᐃᓚᒌᓐᓃᖓᕐᑐᑦ, ᑕᐃᒪᐃᒻᒪᑦ  ᐆᒪᔪᖕᓂᒃ 

ᑭᓪᓕᓯᓂᐊᖅᑏᑦ ᑲᓇᑕᒥ ᖃᐅᔨᓯᒪᔪᑦ  ᐃᓱᒫᓗᓐᓇᖅᓯᔪᒧᑦ 

ᐃᑲᔪᖅᑐᐃᓕᒍᓐᓇᖕᓂᖏᓐᓂᒃ. 
 

 

ᐊᓪᓗᕆᐊᕈᑕᐅᓂᐊᓕᖕᒥᔪᑦ: 

 

ᑖᓐᓇ ᓇᐃᓈᖅᓯᒪᔪᖅ ᑲᓇᑕᒥ ᑭᓪᓕᓯᓂᐊᖅᑏᑦ ᑲᑎᒻᒪᔨᖏᑦ ᐅᖃᖅᑐᑦ 

ᐊᒃᖤᐃᑦ ᐃᒪᓕᖕᓂᕋᖅᑕᐅᔪᑦ ᐃᓱᒫᓗᓐᓇᖅᓯᓂᖏᓐᓂᒃ ᑲᑎᒻᒪᓚᐅᖅᑎᓪᓗᒋᑦ 

ᒪᐃᒥ 2012ᒥ 

 

ᑖᒃᑯᐊ ᑲᓇᑕᒥ ᑭᓪᓕᓯᓂᐊᖅᑏᑦ ᑲᑎᒻᒪᔨᖏᑦ ᑐᑭᑖᓪᓚᕆᑉᐸᑕ 

ᖃᓄᐃᓕᖕᓂᖏᓐᓂᒃ ᐅᓂᑳᖓᓂᓪᓗ, ᐅᑭᐊᒃᓵᖑᓕᖃᑦ ᐱᔭᐅᒋᐊᖃᓛᖅᑐᑦ, 

ᑐᓂᔭᐅᓂᐊᖅᑐᖅ ᒥᓂᔅᑕᒧᑦ ᐊᕙᑎᓕᕆᔨᖅᔪᐊᑯᓐᓄᑦ. 

 
 

ᐊᕙᑎᓕᕆᔨᖅᔪᐊᒃᑯᑦ ᑲᓇᑕᒥ ᐊᑐᓕᖁᔭᖏᑦ ᖃᓄᐃᓕᐅᖕᓂᐅᒍᒪᔪᑦ 

ᖃᐅᔨᒋᐊᖕᓂᐅᔪᒥᒃ ᐃᒪᐃᑦᑐᑦ ᐊᐅᓪᓚᕐᑎᒃᓯᒍᒪᔪᐃᑦ 

ᖃᐅᔨᒪᒋᐊᕈᑕᐅᓂᐊᖅᑐᓂᒃ ᓄᓇᕘᒦᑦᑐᓂᒃ ᓄᓇᓕᖕᓂ ᐱᑕᖃᖅᑐᓂᒃ 

ᐊᒃᖤᓂᒃ ᑐᓂᓯᓗᒋᑦ ᖃᐅᔨᒪᒋᐊᕈᑎᒃᓴᓂᒃ ᖃᓄᐃᓂᕆᔭᖏᓐᓂᒃ ᐊᒻᒪᓗ 

ᐱᕕᖃᖁᓪᓗᒋᑦ ᖃᐅᔨᒪᔭᖏᓐᓂᒃ ᑐᓂᓯᒍᓐᓇᕐᓗᑎᒃ ᐊᐱᕆᒍᓐᓇᕐᓗᑎᓪᓗ 

ᓯᕗᓂᐊᒍᑦ ᐃᖃᓇᐃᔭᖃᑎᒋᓗᒋᑦ ᖃᓄᖅᑑᕈᓐᓇᓂᖕᒥᒃ 

ᑲᑎᒪᒋᐊᖃᖕᓂᐊᖕᒪᖔᑕ.  

 

ᑲᓇᑕᒥ ᐆᒪᔪᓕᕆᔨᒃᑯᑦ ᑐᓂᓯᓂᐊᖅᑐᐃᑦ ᖃᓄᐃᓕᔭᐅᓯᒪᓕᖕᒪᖔᑕ 

ᑲᑎᒻᒪᔨᓄᑦ ᑭᖑᓪᓕᖅᐹᒥ ᑲᓇᑕᒥ ᑭᓪᓕᓯᓂᐊᖅᑎᒃᑯᑦ ᑲᑎᒻᒪᔨᖏᑦ 

ᖃᓄᐃᓕᒻᒪᖓᑕ ᐊᒻᒪᓗ ᐅᓂᒃᑳᒥ ᑐᓂᓯᓗᑎᒃ ᐊᓯᔾᔨᖕᒪᖔᑕ ᑕᐃᑲᖓᑦ 

ᑐᓂᔭᐅᓚᐅᖅᑎᒪᔪᓂᒃ ᓯᑎᐱᕆᐅᑎᓪᓗᒍ. 

 

ᐋᕿᓱᖅᑕᖓ: 

ᓖᓴ ᐱᐅᕆ 

ᑲᓇᑕᒥ ᐆᒪᔪᓕᕆᔨᒃᑯᑦ, ᐃᖃᓗᐃᑦ             ᐋᒐᓯ 16, 2012  


